
Аннотация: Ушбу мақолада ёшларнинг маънавий дунёқарашини шакллантириш, 

баркамол инсон этиб тарбиялашда мусиқий тарбияга урғу берилган. Халқ мусиқа 

ижодиёти ҳар бир халқнинг улкан маънавий бойлиги ҳисобланади. Унинг таркибидаги 

энг оммавий, тарбиявий - таъсирчан халқ қўшиқлари ўзининг ғоявий-бадиий мазмуни, 

халқ ҳаётининг барча қирраларини ифода этиши каби хусусиятлари билан ёш авлодни 

маънавий-ахлоқий, маърифий ва эстетик дунёқарашини шакллантиришда муҳим восита 

ҳисобланади. 

Таянч сўз ва иборалар: Мусиқий таълим, қадриятлар, урф-одатлар, анъаналар, 

фольклор, ғоявий мазмун, тарбиявий таъсирчанлик, мусиқий эстетик тарбиянинг 

долзарблиги. 

 

Ўсиб келаѐтган ѐш авлоднинг маънавий дунѐқарашини шакллантириш ва уларни 

баркамол инсон қилиб тарбиялашда ўзбек миллий мусиқий маданиятининг аҳамияти 

ниҳоятда каттадир. Мусиқий таълим ва тарбиянинг бош мақсадларидан бири ѐш 

авлодни халқ қўшиқларимизга ворислик қила оладиган ҳамда умумбашарий мусиқий 

қадриятларни теран англай оладиган маданиятли инсон даражасида вояга етказишдан 

иборатдир. Шунинг учун ҳам таълим-тарбияни халқ қўшиқлари мероси негизида 

шакллантириш муҳим аҳамиятга эга. Шунингдек, "... ѐшларимизни ҳақиқий санъатни 

англашга ўргатиш, уларнинг эстетик оламини соғлом асосда шакллантириш бўйича 

олдимизда жуда муҳим вазифалар турибди"
34

 . 

Кўпгина илмий тадқиқотларда ҳам халқ қўшиқлари таркибидаги фольклор, 

мумтоз ва мақом куй-қўшиқларини юксак тарбиявий-таъсирчанликка эга эканлиги, 

уларни ѐшлар маънавий оламига чуқурроқ сингдириш, бадиий-эстетик тарбиясида 

тўғри ва мақсадли фойдаланиш орқали юқори самарадорликка эришиши мумкинлиги 

асослаб берилган. Масалан, фольклор йўналишидаги халқ қўшиқлари ўз мазмунида 

халқ ҳаѐтининг энг муҳим, ўзига хос турли кўринишлари ва қирраларини акс 

эттирадики, мусиқа дарсларида уларни ўрганиш ўқувчи-ѐшларни миллий ўзлигини 

англашларида беқиѐс аҳамият касб этади. 

Халқ, мусиқа ижодиѐти ҳар бир халқнинг улкан маънавии бойлиги ҳисобланади. 

Унинг таркибидаги энг оммавий, тарбиявий-таъсирчан халқ қўшиқлари ўзининг 

ғоявий-бадиий мазмуни, халқ ҳаѐтининг барча қирраларини ифода этиши каби 

хусусиятлари билан ѐш авлодни маънавий-ахлоқий, маърифий ва эстетик 

дунѐқарашини шакллантиришда муҳим восита ҳисобланади. "Ҳар қандай халқ ѐки 

миллатнинг маънавиятини унинг тарихи, ўзига хос урф-одатлари, анъаналари, ҳаѐтий 

қадриятларидан айри ҳолда тасаввур этиб бўлмайди. Бу борада табиийки маънавий 

мерос, маданий бойликлар, кўҳна тарихий ѐдгорликлар энг муҳим омиллардан бўлиб 

хизмат қилади"
35

. 

Таъкидлаб ўтилган маънавии мерос, маданий бойликлар, миллий қадриятлар 

тизимида халқ қўушиқчилик ижодиѐти алоҳида мавқега эга бўлиб, улар халқимизнинг 

миллий урф-одатлари, анъаналари, байрам маросимлари, тарихий, диний, фалсафий 

қарашлари билан чамбарчас боғлиқ ҳолда ўзида маънавий-маърифий ғояларни 

мужассам этади. Чунки, бадиий етук, авлоддан-авлодга ўтиб келаѐтган жуда кўплаб 

халқ ижодиѐтига мансуб куй-қўшиқлар, мумтоз ва мақом ашулалари бевосита халқнинг 

яратувчанлик қудратини маҳсули бўлиб, уларнинг тарбиявий таъсир кучи энг аввало 

улар мазмунидаги гўзаллик, улуғворлик, жўшқинлик, тушкунлик, ғамгинлик, 

маъюслик ҳис-туйғуларини уйғотувчи хусусиятларга эга эканлигидадир. Шуни 

унутмаслигимиз керакки, халқ қўшиқларидан тарбиявий мақсадлардафойдаланишда 

уларни бадиий етуклиги, ғоявий мазмунига кўра тарбиявий-таъсирчанликка эга 

намуналарига эътибор бериш, ўқувчи-ѐшларни 

турли ѐш даврларига, овоз диапозони, куйлаш имкониятларига мос келишига кўра 

танлаш энг муҳим педагогик талаблардандир. Аксинча, енгил-елпи, бадиий саѐз 

қўшиқлар эса бола қалбини ҳис этиш туйғусини, эстетик дидини ногирон қилиб 

қўйиши мумкин. Шунинг учун илк мактаб ѐшлариданоқ чинакам санъат асари бўлган 

халқ ижодига хос қўшиқлар билан енгил-елпи, "бир эшитгулик" қўшиқларни фарқлаш, 

унга нисбатан ўз муносабатларини билдира олишдек кўникма ва малакаларини 

шакллантириб бориш мусиқий-эстетик тарбиянинг долзарб вазифаларидандир. 

Халқ қўшиқларининг ҳаѐтбахш жозибаси, қудратли таъсир кучи, айниқса 

баркамол авлодни тарбиялашдаги бунѐдкорлик кучи ҳақидаги фикрларимизни 

Биринчи Президентимиз Ислом Каримовнинг қуйидаги сўзлари ҳам яккол 

тасдиқлайди: "... агар инсоннинг қулоғи енгил-елпи, тўмтақроқ оҳангларга ўрганиб 

қолса, бора-бора унинг бадиий диди, мусиқа маданияти пасайиб кетиши, унинг 

маънавий оламини сохта тушунчалар эгаллаб олиши ҳам ҳеч гап эмас. Охир-оқибатда 

бундай одам "Шашмақом" сингари миллий меросимизнинг ноѐб дурдоналарини ҳам, 

Моцарт, Бетховен, Бах ва Чайковский каби дунѐ тан олган буюк композиторларнинг 

асарларини ҳам қабул қилиши қийин бўлади"
36

 . 

Мусиқа инсон қалбини юмшатиши, унда иймонга далолат этувчи меҳр-муҳаббат 

ва раҳмдиллик туйғуларини уйғотиши мумкин. Шу билан бирга, мақомлар мазмунида 

буюк давлат мафкурасига мувофиқ бўлган тасаввуф таълимоти ғояларини бадиий 

ифода этиш вазифаси ҳам қўйилган. Табиийки, ушбу мураккаб илмий масалаларни 

тадқиқ этиш ҳар томонлама етук мусиқашунос олимлар зиммасига юклатилган. 

Шарқ халқлари қўшиқлари ўзига хос миллий хусусиятларга эга бўлиб, Ўрта 

Осиѐда ир (жир), терма, ўлан, лапар, ялла каби номлар билан аталади. 

Булар негизида бастакорлар ижоди. XX асрда замонавий қўшиқ шакллари ривож 

топган. XX асрда кенг ривож топган оммавий қўшиқ, эстрада қўшиқлари ва 

профессионал қўшиқларнинг ривожланиш босқичларидир. Шоирлардан Ҳамза, 

Ҳабибий, Собир Абдулла, Миртемир, Чустий, Т.Тўла, П.Мўмин, Н.Нарзуллаев, 

Муҳаммад Юсуф, Эркин Воҳидов, Ж.Жабборов ва бошқаларнинг қўшиқ шеърияти 

ривожидаги хизматлари катта. 

"Ўзбек қўшиқларида биринчи банди одатда тўрт шеърий мисра ва уларни 

куйлашга асос бўлган нисбий тугал оҳанг тузилмалари уйғунлигидан ташкил топади. 

Куй тузилмалари сони 2-4 бўлиб, уларнинг ўзаро нисбатлари эса асосий жумлани 

такрорлаш, ўзгартириш ѐки маълум даражада ривожланган янги жумла билан якунлаш 

каби воситалардан иборат. Қўшиқларда махсус (алоҳида) нақаротлар деярли 

қўлланмасада, баъзан кичик нақарот вазифасини касб этувчи такрор сўзлар келиши, 

шунингдек, "жон", "ѐр", "дод-эй" каби ундов-ундалама иборалар ишлатилиши 

кузатилади." XX аср ўзбек бастакорлари ва айниқса, композиторлари ижодига мансуб 

қўшиқлар жанр нуқтаи назаридан ўзида бошқа жанрлар лапар, ялла, ашула, терма 

хусусиятларини мужассам қилиб, маълум ўзгаришларга юз тутган. Жумладан, уларда 

банд-нақарот тузилмалари, жўрнавоз чолғулар, рақс унсурларини ҳам кўриш мумкин. 

Ўзбек бастакорларидан Ю.Ражабий, К.Жабборов, Фахриддин Содиқов, Т.Жалилов, 

Ғ.Тошматов, Н.Хасанов, М.Мирзаев, Б.Алиев, Р.Турсуновлар; композиторлардан 

Т.Содиқов, М.Бурхонов, М.Левиев, С.Юдаков, А.Отажонов, Ф.Назаров, А.Назаров, 

Ф.Алимов, К.Комилов, болалар учун А.Мухаммедов, Е.Шварц, Ил.Акбаров, 

Н.Норхўжаев, Анвар Эргашев, А.Мансуров, эстрада йўналишида Ш.Рамазонов, 

Ик.Акбаров, Э.Солихов, Д.Омонуллаева, А.Расуловлар қўшиқ жанрида салмоқли ижод 

қилганлар. 

Ашула-якка хонанда ѐки хонандалар гуруҳига мўлжалланган, мумтоз ўзбек 

мусиқа меросида марказий ўрин эгаллаган ашула йўли. Асосан лирик рухдаги ғазал ва 

шеърлар заминида юзага келади. Ашулалар мусиқа созларида, яъни доира, дутор, 

танбур, ансамбль жўрлигида ѐки жўрсиз ижро этилади. Ашула ўзбек мусиқа 

фольклорида катта ўрин эгаллаган қўшиқ жанридан куй диапазонини кенглиги, 

шакллан ривожланганлиги, мавзу ва мазмуни теранлиги билан фарқланади. Ашуланинг 

бадиий мазмунида бармоқ вазнидаги шеърлардан фойдаланилсада, аруз вазнидаги ғазал 

ва шеърий шакллар асосий ўрин тутади. Бинобарин, ашуланинг ички тузилиши ҳам 

турличадир. Бармоқ вазнига асосланган ашулалар кўпроқ "банд-нақарот" шакли 

кўринишида бўлса, ғазалларга битилган ашулалар тузилиши нисбатан мураккаб ва 

ривожлангандир. Одатда, бундай ашулаларнинг куйлари қуйи пардалардан бошланиб 

ўрта ва юқори пардаларда ривожланади, сўнгра дастлабки турғун товушда ниҳоясига 

етади. Аксарият ашулалар ўзига хос авжларига эга. Ашуланинг энг ривожланган 

мукаммал кўринишлари Бухоро ва Хоразм мақомларининг наср, яъни ашула йўллари, 

катта ашула жанрида намоѐн бўлган. Ашулаларда ўзбек халқининг рухи, табиати, 

маънавий дунѐси ўзининг бадиий етук ва тўлақонли ифодасини топган. 

Хулоса сифатида айтиш мумкинки, халқ қўшиқлари муқаддас мерос. Ана шу бой 

меросдан баркамол авлодни бадиий-эстетик ва маънавий тарбиясида имкон қадар кенг 

ва мақсадли фойдаланиш бугунги кунда ушбу йўналишдаги таълим муассасаларида 

фаолият юритаѐтган олий таълим профессор-ўқитувчилари, мусиқа ўкитувчилари, 

мактабгача ва мактабдан ташқари муассаса раҳбарлари, тарбиячиларининг муқаддас 

бурчларидан биридир. 

